Il. NDI TESALONAIKA

B

ISI'1

Pol na Silvanos na Timoti nédegara nzuko nke ndi Tesalonaika nime Chineke, bl Nna-
ayi, na Onye-nwe-ayi Jisus Kraist, akwukwo:

2 Amara diri unu na udo nke si n'aka Chineke, b Nna-ayi, na Onye-nwe-ayi Jisus Kraist
puta.

3 Avi ji ugwo ikele Chineke ekele mbe nile bayere unu, umu-nna-ayi, dika o kwesiri, n'ihi
na okwukwe-unu naba uba nke-uku, ihunanya ahu unu nile n'otu n'ott nahurita ibe-unu
néri kwa nne;

4 ya mere ayi onwe-ayi nanya isi n'aru unu n'etiti nzuko Chineke nile n'ihi ntachi-obi-unu
na okwukwe-unu nime nsobu-unu nile na nime nkpabu nile unu nanagide;

> nke bu ihe néme ka ikpé ziri ezi nke Chineke puta iheé; ka ewe gua unu na ndi kwesiri
ala-eze Chineke, nke unu nahu kwa ahuhu n'ihi ya:

6 asi na 0 bu ezie na o ziri ezi n'ebe Chineke no inyeghachi ndi nakpabu unu nkpabu,

7 na inyeghachi unu, bd ndi anakpabu, aru-efe, ayi na unu, nime nkpughe nke Onye-nwe-
ayi Jisus site n'elu-igwe, Ya na ndi-mo-ozi nke ike-Ya,

8 nime oku nére ere, nabod 6bo n'aru ndi namataghi Chineke, ha na ndi nanaghi nti ozi
oma nke Onye-nwe-ayi Jisus:

9 bt madu ndi gahu ahuhu-nmehie nke omuma-ikpe ziri ezi, b nbibi ebighi-ebi nke sitere
n'iru Onye-nwe-ayi, site kwa n'ebube nke ike-Ya,

10 mbe o bula O gabia ka ewe nye Ya otuto nime ndi nso Ya, ka ibobo-Ya we nwu kwa ihe
nile n'aru nime ndi kwereri ekwe (n'ihi na ekwere ama ayi bara unu) n‘ubochi ahu.

1 O bu kwa nka ka ayi ji nekpe kwa ekpere bayere unu mbe nile, ka Chineke-ayi we gua
unu na ndi kwesiri okpukpo akporg unu, ka O were kwa ike mezu ihe nile ¢ bula nke diri
idi-nma ezi nma na olu nile o0 bula nke okwukwe;

12 ka ewe nye aha Onye-nwe-ayi Jisus otuto nime unu, nye kwa unu onwe-unu otuto nime
Ya, dika amara nke Chineke-ayi na Onye-nwe-ayi Jisus Kraist si di.

ISI 2

Ma ayi nario unu, umu-nna-ayi, n'ihi obibia nke Onye-nwe-ayi Jisus Kraist, na nzuko ayi
gézuko n'ebe O no;

2 ka ewe ghara isite n'aka mo, ma-obu okwu, ma obu akwukwo-ozi di ka o sitere n'aka-
ayi, me ka unu me nkpatu pua n‘uche-unu 0sso, ma-obu ka unu tua ujo, dika agasi na
ubochi Onye-nwe-ayi di ubu a:



3 unu ekwela ka onye o bula ghobue unu n'uzo o bula: n'ihi na o gaghi-adi, ma o buru na
nwezuga ahu ebughi uzo bia, ewe kpughe onye ahu némebi iwu, bu nwa nke ila-n'iyi,

4 onye némegide néweli kwa onwe-ya elu imegide ihe nile anakpo Chineke ma-obu nke
bu ihe anasgpuru dika Chineke; ya mere ¢ nangdu n'ulo nsg nke Chineke, négosi onwe-
ya si na ya bu Chineke.

5 Unu echetaghi, na, mbe m'nano n'etiti unu n'oge gara aga, o bu ihe ndia ka m'nagwa
unu?

¢ Ubu a unu matakwara ihe nébochi, ka ewe kpughe ya n'oge nke aka ya.

7 N'ihi na ihe-omimi nke nmebi-iwu nalusi olu ike ubu a: nani rue mbe agéwepu onye ahu
n'etiti, bu onye nébochi ubu a.

8 Mbe ahu ka agékpughe kwa onye ahu némebi iwu, onye Onye-nwe-ayi Jisus géwere
iku-ume nke si n'onu-Ya puta bue, were kwa ngosi nke obibia-Ya me ka o ghara idi iré;

9 bl onye ahu, nke obibia-ya di ka ilusi-olu-ike nke Setan n'ike nile 0 bula na ihe-iriba-ama
di iche iche na glu-ebube di iche iche nke ugha,

10 n'aghugho nile kwa nke ajo omume n'ebe ndi nala n'iyi no; n'ihi na ha anaraghi ihu-
n'anya nke ezi-okwu nke-oma, ka ewe zoputa ha.

1 N'ihi nka Chineke nézitekwara ha ilusi-olu-ike nke njehie, ka ha kwere ugha ahu:

12 ka ewe kpe ha nile ikpé, ba ndi nékweghi ezi-okwu, kama ajo omume diri ha ezi nma.
13 Ma ayi onwe-ayi ji ugwo ikele Chineke ekele mbe nile bayere unu, umu-nna-ayi ndi
Onye-nwe-ayi huru n'anya, n'ihi na Chineke roputara unu site na mbu ka unu we nwe
nzoputa nime ido-nsg nke Mo Nso nédo na ikwere ezi-okwu:

14 nke O sitere n'aka 0zi oma ayi kpobata unu nime ya, ka unu we nweta ebube nke
Onye-nwe-ayi Jisus Kraist.

15 Ya mere otll a, umu-nna-ayi, néguzosinu ike, jidekwanu ozizi nile enyere n'aka idebe
nke eziri unu, ma-gbu site n'okwu-onu-ayi, ma-gbu site n'akwukwo-ozi-ayi.

16 Ma ka Ya onwe-ya, bl Onye-nwe-ayi Jisus Kraist, na Chineke, bl Nna-ayi, Onye huru
ayi n'anya nye kwa ayi nkasi-obi ebighi-ebi na ezi olile-anya nime amara,

17 ka O kasie obi-unu, me kwa ka ha guzosie ike n'ezi olu na ezi okwu nile o bula.

ISI 3

Nke foduru, umu-nna-ayi, nékpenu ekpere bayere ayi, ka okwu Onye-nwe-ayi we ba
0s0, ka ewe nye kwa ya otuto, ot o di kwa n'etiti unu;

2 ka ewe doputa kwa ayi n‘aka ajo madu ndi némehie kwa; n'ihi na 0 bughi madu nile
nwere okwukwe.

3 Ma Onye-nwe-ayi bu onye kwesiri ntukwasi-obi, Onye géme ka unu guzosie ike, che
kwa unu ka unu ghara idaba n'aka ajo onye ahu.

4 Ma ayi atukwasiwo obi n'aru unu nime Onye-nwe-ayi, ha unu néme, géme kwa, ihe nile
ayi néme n'iwu.

5 Ma Onye-nwe-ayi duzie obi-unu ba n'ihunanya nke Chineke, ba kwa na ntachi-obi nke
Kraist-ayi.

6 Ma ayi nénye unu iwu, umu-nna-ayi, n'aha nke Onye-nwe-ayi Jisus Kraist, ka unu néze
nwa-nna o bula nadighi-agazi ije, o dighi-eje kwa dika ozizi ahu enyere n'aka-ha idebe nke
ha natara n'aka-ayi.

7 N'ihi na unu onwe-unu matara ot unu naghaghi inomi ayi: n'ini na ayi abughi ndi
nadighi-agazi ije n'etiti unu;



8 ayi erighi kwa nri n'aka onye o bula n'efu, kama n'idobu onye-ayi n'olu na ihuju-anya,
nalu olu abali na ehihie, ka ayi we ghara ibobu onye o bula nime unu:

9 0 bughi na ayi enweghi ike, ma 0 bu ka ayi we were onwe-ayi mere unu ihe-atu, ka unu
we nomi ayi.

10 N'ihi na mbe ayi no n'etiti unu, 0 bu kwa nka ka ayi nénye unu n'iwu, si, O buru na onye
0 bula achoghi ilu glu, ya ghara kwa iri ihe.

I N'ihi na ayi nuru okwu bayere ufodu ndi nadighi-alu olu o bula, kama ha nétiye aka n'olu
nke nabughi nke aka ha.

12 Ma ndi di otu a ka ayi nénye iwu nario kwa aririo nime Onye-nwe-ayi Jisus Kraist, ka ha
were nwayo nalu olu, ri kwa nri nke aka ha.
13 Ma unu onwe-unu, umu-nna-ayi, ike agwula unu n'obi n'ime ihe oma.

14 Ma o buru na onye 0 bula anaghi nti okwu ayi ji akwukwo-ozi a kwu, ribanu onye ahu
ama, ka unu ghara iso ya meko ihe, ka ewe me ya ihe-ihere n'iru.

15 Unu agukwala ya n'onye-iro, kama nadunu ya odi dika nwa-nna.

16 Ma Ya onwe-ya, bi Onye-nwe udo, Ya nye unu udo mbe nile n'uzo nile. Ka Onye-nwe-
ayi noyere unu.

17 Ekele nke mu Pol nke m'ji aka nkem de, nke bu ihe-iriba-ama n‘akwukwo-0zi nile o
bula: otd a ka m'néde.

18 Ka amara nke Onye-nwe-ayi Jisus Kraist dinyere unu nile.

